
Muaj kev noj qab nyob zoo: hnub 
nyoog 12 mus rau 21 xyoos

Koj txoj kev noj qab hau huv muaj qab hau! Teem caij mus ua Child and Teen 
Checkups - C&TC (Kev Ntsuam Xyuas Me Nyuam Yaus thiab Neeg Hluas). Nyob 
ntawm koj txoj kev ntsuam xyuas C&TC koj mam li nug cov lus nug thiab kawm 
ntxiv txog tej yam uas tseem ceeb rau koj—hais txog kev mob kev nkees thiab 
kev noj qab haus huv, kev ntaus kis las thiab kev qoj ib ce, kev nrog lwm tus neeg 
pw ua ke, thiab seb yuav ua li cas thiaj tsis tshua raug mob thiab muaj kab mob.

Child and Teen Checkups  (C&TC) 
yog dab tsi?
Ib txoj kev ntsuam xyuas C&TC yog txoj kev kuaj 
ib ce txoj kev noj qab nyob zoo. Yog ua pub dawb 
rau ib tug neeg twg uas muaj 21 xyoos rov saum 
thiab nws tsim nyog tau Medical Assistance (Kev 
Pab Cuam Them Nqi Kho Mob). C&TC muaj ib txoj 
kev kuaj tag nrho kev noj qab haus huv uas pab tau 
koj muaj kev noj qab nyob zoo. Qhov no kuj muaj 
kev kho mob rau tej teeb meem ntawm kev noj 
qab haus huv thiab sib tham txog tej kev txhawj 
xeeb ntawm txoj kev noj qab haus huv. Koj tus kws 
kho mob yuav pab koj to taub thiab sim kho tej 
teeb meem ntawm sab cev nqaij daim tawv, sab 
paj hlwb thiab tej kev xav ua ntej tej ntawd huam 
loj tuaj.

Yuav muaj xwm dab tsi hauv txoj 
kev ntsuam xyuas C&TC?
Thaum ua kev ntsuam xyuas C&TC, yuav kuaj tag 
nrho koj ib ce. Yuav kuaj koj txoj kev pom kev, kev 
hnov lus, qhov siab, qhov hnyav thiab seb koj muaj 
ntshav siab npaum li cas. Koj tus kws kho mob yuav 
nrog koj cuab tej hom phiaj rau koj txoj kev noj 
qab haus huv zoo li txoj kev noj mov zoo, kom yus 
lub cev muaj zog, thiab txoj kev ua neej nyob muaj 
kev noj qab nyob zoo. Koj yuav muaj cuab kav muaj 
siab loj nrog nws tham txog kev nrog lwm tus neeg 
pw ua ke, kev noj qab haus huv ntawm siab ntsws, 
thiab kev siv tshuaj yeeb. Koj mam li txhaj tshuaj tiv 
thaiv kab mob thiab kuaj ntshav uas pab koj muaj 
kev noj qab nyob zoo.

Mus kuaj kev noj qab haus huv thiab kawm seb yuav 
ua li cas thiaj muaj kev noj qab nyob zoo ntawm sab cev 
nqaij daim tawv thiab sab paj hlwb.

Nrog koj tus kws kho mob tham txog tej lus nug 
thiab kev thxawb xeeb uas koj muaj, koj tus kws 
kho mob nyob ntawm no xav pab koj. Yog koj tab 
tom muaj teeb meem ntawm kev noj qab haus 
huv uas xav tau kev kho mob ntxiv, koj tus kws 
kho mob yuav pab koj txais tej kev pab uas koj xav 
tau.

Kuv yuav tsum uas txoj kev 
ntsuam xyuas C&TC ntau npaum 
li cas?
Tab txawm koj tsis muaj mob los, kev kuaj ib ce 
tseem ceeb kom yus muaj kev noj qab nyob zoo. 
Cov tub ntxhais hluas thiab neeg laus yuav tsum 
kuaj ib ce txhua xyoo, los sis ua ntau tshaj ntawd 
yog tias xav tau. Nim no yog ib lub sij hawm 
tseem ceeb rau koj tau pib saib xyuas koj txoj kev 
noj qab haus huv, thiab kawm ntxiv seb yuav siv 
tej kev kho mob li cas thaum uas koj laus zuj zus 
mus.

Kuv yuav tau ib txoj kev ntsuam 
xyuas C&TC qhov twg? 
Koj txais tau ib txoj kev kuaj C&TC los ntawm koj 
tus kws kho mob los sis ib lub tsev kuaj mob hauv 
zos. Koj lub tsev rau kev noj qab noj huv hauv zos 
los sis pawg neeg lub koom haum kho mob mam 
li muab ib daim ntawv qhia txog tej tsev kuaj mob 
hauv koj cheeb tsam. Yog koj ua npe hauv ib txoj 
kev pab them nqi kho mob koj yuav tsum tau koj 
txoj kev ntsuam xyuas C&TC los ntawm ib tug 
kws kho mob hauv koj pawg kho mob. Yog koj 
muaj lus nug dab tsi hu mus rau tus naj npawb xov 
tooj hu pub dawb uas nyob sab nraum koj daim 
npav rau txoj kev pab them nqi kho mob.

Ib txoj kev ntsuam xyuas C&TC 
kim npaum li cas?
Yog koj muaj Medical Assistance, yeej tsis sau nqi 
ntawm koj rau txoj kev ntsuam  xyuas C&TC.

Kom tau cov ntaub ntawv sau ua lwm hom ntawv thiab lwm yam kev  
txais kev pab tib neeg yam sib txig, sau ntawv mus rau dhs. 
childteencheckups@state.mn.us, hu 651-431-2916, los sis thaum siv  
qhov chaw xa lus uas koj xav siv. (ADA1 [9-15])

Nyob ntawm koj xaiv.
Kawm tej lus tseeb.

Txiav txim zoo txog kev noj qab haus huv.
Kawm seb yuav tu koj tus kheej li cas.
Mus ua txoj kev ntsuam xyuas C&TC!


